


	
POLITIK AK PWOSEDI NOTIFIKASYON ÈD FINANSYÈ POU PASYAN NAN LOPITAL BROOKDALE LA

	
DAT DÈNYE REVIZYON 06/09/2011

SIYATI_________________
DIREKTÈ FINANS




POLITIK:	Pou bay aksè ak aplikasyon pou asistans gouvènman an ak/oswa Èd Finansye pou moun ki kalifye ki pa gen asirans.


OBJEKTIF:	Pou bay pasyan ki pa gen asirans aksè ak swen ki abòdab epi pou idantifye metòd pasyan yo ak/oswa manm fanmi yo resevwa enfòmasyon sou Politik Èd Finansye Brookdale Hospital Medical Center.


PWOSEDI:	Notifikasyon ak pasyan yo:

Brookdale Hospital Medical Center  te devlope epi li gen disponib yon rezime alekri piblik ki klè epi ki fasil pou konprann sou règleman asistans finansye li yo epi li rasire l chak pasyan yo konnen règleman yo ekziste.  Lopital la gen yon depatman ijans 24 sou 24 epi li fè pasyan yo konnen gen asistans finansyè ki disponib pandan pwosesis admisyon ak enskripsyon avèk enfòmasyon ki klè e ki apwopriye pou langaj yo, ansanm ak tout bòdwo ak rapò finansye yo voye bay pasyan yo.  Anplis, lopital la afiche rezime asistans finansye a sou sit entènèt li a.

Rezime règleman yo gen ladan nivo revni espesifik yo itilize pou detèmine si yo kalifye pou asistans finansye a, yon deskripsyon zòn sèvis prensipal lopital la ak enfòmasyon sou fason pasyan yo ka aplike pou asistans la.

Anplis, lopital la mande pou ajans koleksyon ekstèn yo bay kontra yo, lè sa a apwopriye; pou bay pasyan yo enfòmasyon sou fason pou yo aplike pou asistans finansye a.

Gade nan Anèks A pou Dokiman Notifikasyon Pasyan yo

POLITIK:	Pou bay aksè ak aplikasyon pou asistans gouvènman an ak/oswa Èd Finansye pou moun ki kalifye ki pa gen asirans.


OBJEKTIF:	Pou bay pasyan ki pa gen asirans yo aksè ak swen ki abòdab epi pou defini responsablite yo pou yo kontribye nan swen yo selon kapasite yo pou yo peye.


PWOSEDI:	Kalifikasyon:

Politik asistans finansye Brookdale Hospital Medical Center  a garanti nenpòt pasyan ki pa gen asirans selon yon tès depistaj finansye bazik ap gen dwa ak yon rabè jeneral charite pou sèvis ijans yo (rezidan nan Eta New York) ak/oswa pou sèvis medikal ki nesesè (ki abite nan zòn sèvis prensipal lopital la).  Rabè jeneral charite a ap baze sou to Medicaid ki aplike aktyèlman – sa a depann ki sèvis yo bay la.  Anplis, pou sèvis ki garanti yo, pa gen limit sou asistans finansye ki baze sou kondisyon medikal moun k ap aplike a.

Lopital la bay tou asistans finansye adisyonèl pou pasyan ki gen revni pi ba pase 300% FPL.  Pou kapab kalifye pou plis asistans finansye, yon pasyan dwe pa gen asirans oswa li te fin itilize benefis asirans sante li yo epi biwo konsèy finansye nan lopital la dwe sètifye li pa kalifye pou nenpòt lòt pwogram asistans gouvènman an.  Pasyan sa yo ki vrèman kalifye epi ki bay prèv revni yo pi ba pase 300% FPL kapab kalifye pou asistans finansye adisyonèl.  Nivo asistans adisyonèl la ta depann sou jan revni yo a ba.  Pa gen okenn tès resous pou pasyan ki kalifye pou èd finansye yo.
Tanpri sonje gen kèk sèvis ochwa yo eskli nan pwogram sa a tankou sèvis kosmetik ki pa nesesè medikalman ak sèvis pou amelyore pwòp tèt ou.

Pasyan ki gen balans kont yo sou responsablite yo ka sibi Lopital la k ap reklame yon privilèj sou tout dwa aksyon, pwosè, reklamasyon, kontreklamasyon, demann oswa nenpòt règleman ki ka gen rapò ak oswa yon rezilta nan blesi pèsonèl yo te sibi anvan yo te resevwa tretman, swen, ak/oswa sèvis nan Lopital la, daprè Seksyon 189 Lwa Eta Nouyòk, ak nenpòt lòt lwa, règ oswa règleman ki aplikab.  Kont pasyan yo te depoze yon Privilèj Lopital pa kalifye pou pwoteksyon anba Pwogram sa a si pa genyen yon revizyon endepandan, yon konsiderasyon ak yon règleman ki te fèt ant Lopital la ak pasyan/garan an.

Pwogram nan pa kouvri kopèman ak franchiz yo.

Pasyan ki pa gen asirans epi ki chwazi pa reklame asistans pou zèv charite adisyonèl; ki pa kolabore oswa moun yo pa ka jwenn yo ap toujou kalifye otomatikman pou rabè zèv charite jeneral nou an – ki baze sou to ranbousman Medicaid pou sèvis yo bay yo.

Y ap aplike rabè charite jeneral pou pasyan ki pa gen asirans yo nan kont pasyan yo olye pou frè total oswa lòt metodoloji bòdwo yo.  Nan okenn fason, frè lopital yon pasyan ki pa gen asirans ap depase to ranbousman Medicaid la – menm si kont la finalman ale nan pwosesis koleksyon fiskal.

Yo p ap fè plis rabè pou pasyan ki nan kategori sa yo sof si yo apwouve pa pwosesis apèl la.  Frè anèks yo pa nan eskont yo mete sou kont pasyan sa yo.

Brookdale Hospital Medical Center pèmèt tout moun ki abite nan Eta Nouyòk kalifye pou jwenn asistans finansye pou sèvis ijans nan lopital la.  Pou nenpòt swen medikal ki nesesè sou plan medikal, ki pa ijans, règleman an pèmèt moun ki abite nan sèvis prensipal lopital la (jan Komisyonè Depatman Sante a defini), kalifye pou resevwa asistans finansye.

Gade nan Anèks B pou dokiman kalifikasyon yo

POLITIK:	Pou bay aksè ak aplikasyon pou asistans gouvènman an ak/oswa Èd Finansye pou moun ki kalifye ki pa gen asirans.


OBJEKTIF:	Pou defini ki sèvis yo kouvri anba politik Èd Finansye Brookdale Hospital Medical Center ki baze sou direktiv obligatwa Eta Nouyòk.


PWOSEDI:	Sèvis ki kouvri yo:
	
Brookdale Hospital Medical Center bay asistans finansyè pou tout sèvis ak pwosedi ki nesesè sou plan medikal epi ki itil nan plan terapi, ak tout sèvis ijans lopital ki gen ladann transfè ijans dapre Lwa Federal pou Tretman Medikal Ijans ak Travay Aktif (EMTALA, an anglè).

Gade nan Anèks C pou Sèvis Èd Finansye ak Estrikti Peman

POLITIK:	Pou bay aksè ak aplikasyon pou asistans gouvènman an ak/oswa Èd Finansye pou moun ki kalifye ki pa gen asirans.


OBJEKTIF:	Pou bay pasyan ki pa gen asirans yo aksè ak swen ki abòdab epi pou defini responsablite yo pou yo kontribye nan swen yo selon kapasite yo pou yo peye.


PWOSEDI:	Aplikasyon, Apwobasyon ak Reklamasyon:

Règleman asistans finansye Brookdale Hospital Medical Center la pèmèt pasyan yo aplike pou asistans finansye adisyonèl jiska 90 jou apre egzeyat pasyan ki entène a oswa yo resi sèvis pou pasyan ekstèn yo.  Lopital la mande moun k ap aplike yo soumèt dokiman finansye pou sipòte aplikasyon yo a.  Règleman an bay pasyan yo 20 jou pou yo soumèt lòt dokiman ak enfòmasyon ki nesesè pou ranpli yon aplikasyon.

Moun k ap aplike pou asistans finansye yo pa oblije peye fakti lopital yo pandan aplikasyon pou asistans la an pwosesis epi y ap tann repons.

Anplwaye lopital  yo deziyen yo ede pasyan yo nan pwosesis aplikasyon an, sa a gen ladann konpreyansyon règleman yo ak pwosedi yo.  Pasyan k ap aplike pou asistans finansye yo oblije reponn ak egzijans aplikasyon an, tankou bay enfòmasyon ak dokiman ki nesesè pou yo pran yon desizyon sou aplikasyon an.  Pou kalifye pou yon asistans finansye adisyonèl, règleman lopital la egzije pou yon pasyan aplike pou Medicaid oswa yon lòt pwogram asirans anvan, si, daprè jijman lopital la, pasyan an ka kalifye pou Medicaid oswa yon lòt  pwogram asirans sante.

Lopital la bay fòm aplikasyon yo nan lang prensipal pasyan lopital la resevwa yo.

Se lopital la k ap pran desizyon konsènan aplikasyon pou asistans finansyè yo nan 30 jou aprè yo fin resevwa yon aplikasyon konplè.  Chak fwa yo soumèt yon aplikasyon tou pou Medicaid nan non moun ki aplike pou èd finansye a, yo pral  pran yon desizyon sou èd finansye nan 30 jou apre yon refi Medicaid.   Y ap voye desizyon an bay pasyan an alekri epi l ap gen ladan metòd pasyan an ka fè reklamasyon yon refi.  Lèt refi asistans finansye yo eksplike pwosesis reklamasyon pou evalye ankò aplikasyon yo refize yo; si, oswa lè, yo mande yon reklamasyon.

Gade nan Anèks D pou Aplikasyon, Apwobasyon, Refi ak Dokiman Reklamasyon

POLITIK:	Pou bay aksè ak aplikasyon pou asistans gouvènman an ak/oswa Èd Finansye pou moun ki kalifye ki pa gen asirans.


OBJEKTIF:	Pou bay pasyan ki pa gen asirans yo aksè ak swen ki abòdab epi pou defini responsablite yo pou yo kontribye nan swen yo selon kapasite yo pou yo peye.


PWOSEDI:	Fakti ak Pwosesis koleksyon:

Brookdale Hospital Medical Center bay enfòmasyon sou disponiblite yon pwogram asistans finansye sou tout fakti ak rapò finansye yo voye bay pasyan yo.  Anplis, lopital la mande pou ajans pwosesis koleksyon ekstèn ki gen kontra yo bay pasyan yo enfòmasyon sou pwogram asistans finansye yo lè sa a apwopriye.  Y ap voye tounen nan lopital la nenpòt kont yo refere nan pwosesis koleksyon yon pasyan ap aplike pou asistans finansye pou aplikasyon.

Lopital la ka mande yon depo anvan yo bay swen ki pa ijan, ki nesesè medikalman, epi l ap tankou yon pati nan nenpòt konsiderasyon asistans finansye.

Pou moun ki gen revni ki nan oswa pi ba pase 100% FPL, lopital la kolekte pa plis pase yon montan peman nominal, ki konsistan avèk direktiv Komisyonè Sante Eta Nouyòk etabli.  Gid aktyèl yo – montan maksimòm yo ka chaje pou pasyan ki kalifye yo se: $150/sèvis egzeyat pasyan ki entène yo, $150/pwosedi pou operasyon moun nan ka soti menm jou a, $150/pwosedi pou tès MRI, $15/vizit pou sèvis ER/klinik pou granmoun epi okenn lajan pou sèvis ER/klinik prenatal ak pedyatri.

Pou moun ki gen revni ant 101% ak 150% FPL, lopital la kolekte pa plis pase yon tarif varye pwopòsyonèl k ap ogmante soti nan montan peman nominal la jiska 20% kantite lajan Medicaid t ap peye pou menm sèvis sa yo, sa a ap depann ki sèvis.  Pou moun ki gen revni ant 151% ak 250% FPL, lopital la kolekte pa plis pase yon tarif varye pwopòsyonèl k ap ogmante soti nan 20% ogmantasyon egal jiska maksimòm nan pi gwo nan  montan Medicaid ta dwe peye pou menm sèvis yo.  Pou moun ki gen revni ant 251% ak 300% FPL, lopital la pa kolekte plis pase pi gwo kantite lajan Medicaid ta peye pou menm sèvis yo.  Lopital la ka ofri yon rabè pou moun ki gen revni ki pi wo a 300% FPL.

Kote Medicaid pa bay yon metodoloji ranbousman pou sèvis medikal ki nesesè yo bay yo, y ap touche yon pousantaj nan frè lopital yo nan men moun k ap resevwa asistans finansye yo selon ogmantasyon rabè èd finansye yo.

Tanpri sonje si to Medicaid la pi wo pase frè total lopital la pou sèvis la, y ap touche frè lopital la nan men pasyan an.

Lopital la ofri bay pasyan yo apwouve èd finansye yo plan pèman pasyèl pou yo peye balans lajan yo dwe yo.  Lopital la pa mande pou aranjman peman pasyèl chak mwa a depase 10% revni brit chak mwa moun k ap aplike a oswa pou yon to enterè ki depase to pou yon garanti 90 jou Depatman Trezò Ameriken an te bay, plis 0.5%.  Pa gen okenn kondisyon akseleratè oswa kondisyon ki menm jan an lè yon pi gwo to enterè deklanche akòz yon pasyan ki rate yon peman.
		
Lopital la gen ladan l yon avi alekri sou fakti ak rapò finansye pasyan yo pou pi piti 30 jou anvan yo voye kont la nan pwosesis koleksyon.  Lopital la mande pou nenpòt ajans pwosesis koleksyon yo fè kontra avèk yo swiv règleman asistans finansye lopital la.  Lopital la pa fòse yo vann oswa sezi rezidans prensipal kote yon pasyan rete pou yo touche yon fakti ki pa peye.  Yo entèdi pwosesis koleksyon kont nenpòt pasyan ki te kalifye pou Medicaid nan moman yo te bay sèvis yo.  Finalman, ajans pwosesis koleksyon ki gen kontra yo dwe jwenn konsantman alekri lopital la anvan yo kòmanse yon aksyon legal.

Gade nan Anèks E pou Dokiman ki gen rapò ak Fakti ak Pwosesis koleksyon

POLITIK:	Brookdale Hospital Medical Center pral bay popilasyon pasyan ki pa gen asirans li yo aksè pou aplikasyon pou asistans gouvènman an epi evalye kalifikasyon pasyan yo pou asistans finansye.


OBJEKTIF:	Pou presize metòd Brookdale Hospital Medical Center sètifye politik Èd Finansye li a.


PWOSEDI:	Rapò ak Konfòmite:
	
Brookdale Hospital Medical Center, kòm yon kondisyon pou patisipasyon l nan Indigent Care Pools, atravè yon atestasyon pa yon kontab piblik endepandan ki gen lisans, sètifye lopital la an konfòmite ak lwa sou rapò.

Rapò èd finansye lopital la soumèt bay leta a ap gen ladan bagay sa yo:

Lopital la ap bay depans ki fèt yo ak kantite lajan yo pa kolekte yo pou bay pasyan ki kalifye yo sèvis san asirans; ni kantite swen yo bay pou yon montan peman nominal; depans lopital yo fè ak kantite lajan ki poko kolekte pou franchiz ak koasirans pou pasyan ki kalifye ki gen asirans oswa lòt kapasite pou peye nan yon lòt enstitisyon; kantite pasyan ki òganize pa kòd postal, ki te aplike pou asistans finansye; kantite aplikasyon yo apwouve, ak kantite yo refize; ranbousman yo te resevwa pou swen endijan nan Indigent Care Pool la; kantite lajan yo te depanse nan swen charite apati don charite yo te resevwa oswa fondasyon ki te etabli nan objektif pou bay asistans finansye ak pasyan ki kalifye an akò ak kondisyon don oswa fondasyon sa yo; kantite aplikasyon pou kalifikasyon atravè Medicaid lopital la te ede pasyan yo ranpli ak kantite yo refize epi apwouve; pèt finansye lopital la nan sèvis yo bay ak Medicaid, epi; kantite privilèj yo mete sou rezidans prensipal pasyan yo atravè pwosesis koleksyon lopital la itilize.

POLITIK:	Pou bay aksè ak aplikasyon pou asistans gouvènman an ak/oswa Èd Finansye pou moun ki kalifye ki pa gen asirans.


OBJEKTIF:	Pou asire tout anplwaye ki kominike avèk pasyan yo gen yon konesans bazik sou Politik Èd Finansye Brookdale Hospital Medical Center  la pou yo ka pataje enfòmasyon an kòmsadwa.


PWOSEDI:	Edikasyon Pèsonèl la:
	
Tout anplwaye Brookdale Hospital Medical Center ki kominike avèk pasyan yo oswa ki gen responsablite fakti ak pwosesis koleksyon te resevwa fòmasyon sou politik asistans finansye lopital la.   Anplwaye lopital ki resevwa fòmasyon yo gen ladan, men se pa sa a sèlman, anplwaye ki gen rapò ak pwosesis enskripsyon, sèvis enfimyè, admisyon, fakti, sèvis enfòmasyon ak sèvis sekirite.

